КОМИ РЕСПУБЛИКАЛӦН
ОЛАНПАС


Коми Республикаын технологическӧй да индустриальнӧй паркъяслӧн уджлы канму отсӧг йылысь

Примитӧма Коми Республикаса 
Каналан Сӧветӧн                                       2013 вося урасьӧм тӧлысь 21 лунӧ

Тайӧ Оланпасыс урчитӧ Коми Республикаын технологическӧй да индустриальнӧй паркъяслӧн уджлы канму отсӧглысь могсӧ, принципъяссӧ да инӧда подувъяссӧ.

1 статья
Тайӧ Оланпаслӧн могъясӧ пырӧны татшӧм подув кывтэчасъяс:
1) Коми Республикаын технологическӧй парк (водзӧ -  технопарк) – инфраструктураын ӧти либӧ некымын могӧн ӧтувтӧм объект комплекс, мый инавсьӧ Коми Республика мутасын, кутшӧмӧн вӧдитчӧны ӧтвылысь окталуна уджалӧм могысь да юридическӧй кывкутысьяслӧн да асшӧр уджалысьяслӧн топыда меститчӧм могысь, кодъяс пӧртӧны олӧмӧ наука туялан, велӧдан, проектно-конструкторскӧй да производственнӧй удж, кутшӧмӧн веськӧдлӧ веськӧдлан организация да кутшӧмӧс пыртӧма Коми Республикаын технологическӧй паркъяслӧн лыддьӧгӧ, мый лӧсьӧдӧма Коми Республикаса Веськӧдлан котырӧн урчитӧм пӧрадок серти;
2) Коми Республикаын индустриальнӧй парк (водзӧ – индустриальнӧй парк) - инфраструктураын ӧти либӧ некымын могӧн ӧтувтӧм объект комплекс, мый инавсьӧ Коми Республика мутасын, кутшӧмӧн вӧдитчӧны ӧтвылысь окталуна уджалӧм могысь да промышленнӧй, производственнӧй, проектно-конструкторскӧй да логистическӧй удж нуӧдысь юридическӧй кывкутысьяслӧн да асшӧр уджалысьяслӧн топыда меститчӧм могысь, кутшӧмӧн веськӧдлӧ веськӧдлан организация да кутшӧмӧс пыртӧма Коми Республикаын индустиальнӧй паркъяслӧн лыддьӧгӧ, мый лӧсьӧдӧма Коми Республикаса Веськӧдлан котырӧн урчитӧм пӧрадок серти;
3) технопаркса резидент - юридическӧй кывкутысь либӧ асшӧр уджалысь, кодъясӧс пасйӧма Коми Республика мутасын вот мынтысь туйын, кодъяс пӧртӧны олӧмӧ наука туялан, велӧдан, проектно-конструкторскӧй да производственнӧй удж, услугаясӧн могмӧдӧм (торйӧн вузасян услугаяс кындзи) да (либӧ) технопарк мутасын уджъяс вӧчӧм, кодъясӧс пыртӧма технопаркъясса резидентъяслӧн реестрӧ, мый лӧсьӧдӧма Коми Республикаса Веськӧдлан котырӧн урчитӧм пӧрадок серти;
4) индустриальнӧй паркса резидент - юридическӧй кывкутысь либӧ асшӧр уджалысь, кодъясӧс пасйӧма Коми Республика мутасын вот мынтысь туйын, кодъяс пӧртӧны олӧмӧ промышленнӧй, производственнӧй, проектно-конструкторскӧй да логистическӧй удж, услугаясӧн могмӧдӧм (торйӧн вузасян услугаяс кындзи) да (либӧ) индустриальнӧй парк мутасын уджъяс вӧчӧм, кодъясӧс пыртӧма индустриальнӧй паркъясса резидентъяслӧн реестрӧ, мый лӧсьӧдӧма Коми Республикаса Веськӧдлан котырӧн урчитӧм пӧрадок серти;
5) инфраструктура (технопарклӧн, индустриальнӧй парклӧн) – производственнӧй да административно-хозяйственнӧй тӧдчанлуна эмбур объектъяслӧн, инженернӧй, транспортнӧй коммуникацияяслӧн да связьлӧн ӧтувтчӧм, кутшӧмъяс инавсьӧны технопарк, индустриальнӧй парк мутасын да кутшӧмъясӧн вӧдитчӧны веськӧдлан организациялысь да технопаркса да индустриальнӧй паркса резидентъяслысь удж котыртӧм могысь;
6) веськӧдлан организация – юридическӧй кывкутысь, кодӧс пасйӧма Коми Республика мутасын вот мынтысь туйын, кодлӧн эм бизнес-план Коми Республика мутасын технопарк либӧ индустриальнӧй парк лӧсьӧдӧм да (либӧ) сӧвмӧдӧм серти, коді збыльмӧдӧ технопаркӧн либӧ индустриальнӧй паркӧн веськӧдлӧмсӧ, кутшӧмӧс пыртӧма технопаркъясӧн да индустриальнӧй паркъясӧн веськӧдлан организацияяяслӧн реестрӧ, мый лӧсьӧдӧма Коми Республикаса Веськӧдлан котырӧн урчитӧм пӧрадок серти.

2 статья 
1. Коми Республикаын технопаркъяслӧн да индустриальнӧй паркъяслӧн уджлы канму отсӧглӧн могӧн лоӧ Коми Республикаӧс социально-экономическӧя сӧвмӧдны ышӧдӧм промышленнӧй производство сӧвмӧдӧмлы да научнӧй, наука туялан, проектно-конструкторскӧй, велӧдан уджлы лӧсьыд условиеяс артмӧдӧм пыр.
2. Технопаркъяслысь да индустриальнӧй паркъяслысь инфраструктура лӧсьӧдӧм да сӧвмӧдӧм вермас пӧртсьыны олӧмӧ:
1) веськӧдлан организацияяслӧн, технопаркъясса да индустриальнӧй паркъясса резидентъяслӧн сьӧм тшӧт весьтӧ;
2) Россия Федерацияса сьӧмкуд системалӧн сьӧмкудъяс тшӧт весьтӧ, мый вуджӧдӧны федеральнӧй оланпастэчасӧн да Коми Республикаса оланпастэчасӧн урчитӧм пӧрадок да условиеяс серти;
3) мукӧд ӧшмӧс тшӧт весьтӧ федеральнӧй оланпастэчас серти.

3 статья 
Технопаркъяслӧн да индустриальнӧй паркъяслӧн уджлы канму отсӧг подулавсьӧ татшӧм принципъяс вылын:
1) технопаркъяслӧн да индустриальнӧй паркъяслӧн уджлы канму отсӧг сетӧмлӧн оланпастэчаслы лӧсялӧм да восьсалун;
2) технопаркъяслӧн да индустриальнӧй паркъяслӧн уджлы канму отсӧг сетӧм дорӧ веськӧдлан организацияяслысь, технопаркъясса да индустриальнӧй паркъясса резидентъяслысь ӧткодь судзсянлун могмӧдӧм;
3) вежавидзан конкуренцияӧ кутчысьӧм;
4) наука туялан, велӧдан, проектно-конструкторскӧй да производственнӧй уджӧ ышӧдӧм;
5) Коми Республикалысь научно-промышленнӧй вынйӧрӧн, му, вӧр-ва да удж озырлунъясӧн тӧлкӧн вӧдитчӧм.

4 статья
1. Технопаркъяслӧн да индустриальнӧй паркъяслӧн уджлы канму отсӧг сетан юкӧнын Коми Республикаса Каналан Сӧветлӧн торъя уджмогъясӧ пырӧны:
1) Коми Республикаса оланпасъяс примитӧм да найӧс збыльмӧдӧм бӧрся контроль олӧмӧ пӧртӧм;
2) мукӧд уджмог, кутшӧмъясӧс федеральнӧй оланпастэчасӧн пыртӧма Россия Федерацияса субъектъяслӧн оланпас пыртысь (бӧрйӧм) канму власьт органъяслӧн уджмогъясӧ.
2. Технопаркъяслӧн да индустриальнӧй паркъяслӧн уджлы канму отсӧг сетан юкӧнын Коми Республикаса Веськӧдлан котырлӧн торъя уджмогъясӧ пырӧны:
1) тайӧ Оланпасӧн да сыкӧд йитӧдын примитан Коми Республикаса нормативнӧй инӧда актъясӧн урчитӧм формаясын технопаркъяслӧн да индустриальнӧй паркъяслӧн уджлы канму отсӧг сетӧм;
2) Коми Республикаын технологическӧй паркъяслысь да Коми Республикаын индустриальнӧй паркъяслысь лыддьӧг лӧсьӧдан пӧрадок урчитӧм;
3) технопаркъясса резидентъяслысь реестр да индустриальнӧй паркъясса резидентъяслысь реестр лӧсьӧдан да нуӧдан пӧрадок урчитӧм;
4) технопаркъясӧн да индустриальнӧй паркъясӧн веськӧдлан организацияяслысь реестр лӧсьӧдан да нуӧдан пӧрадок урчитӧм;
5) Коми Республикаса олӧмӧ пӧртысь власьт орган урчитӧм, кодлӧн эмӧсь торъя уджмогъяс Коми Республикаын технологическӧй паркъяслысь да Коми Республикаын индустриальнӧй паркъяслысь лыддьӧг лӧсьӧдӧм серти;
6) аслас компетенцияын нормативнӧй инӧда актъяс примитӧм.
3. Коми Республикаса Веськӧдлан котырлӧн торъя уджмогъяс, кутшӧмъясӧс урчитӧма тайӧ статьяса 2 юкӧнын, пӧртсьӧны олӧмӧ Коми Республикаса Веськӧдлан котырӧн аскежысь либӧ сыӧн уполномочитӧм Коми Республикаса олӧмӧ пӧртысь власьт органӧн.

5 статья
1. Технопаркъяслӧн да индустриальнӧй паркъяслӧн уджлы канму отсӧг сетӧм пӧртсьӧ олӧмӧ технопаркъясӧн да индустриальнӧй паркъясӧн веськӧдлан организацияясӧс да налӧн резидентъясӧс татшӧмторъясӧн могмӧдӧмӧн:
1) «Коми Республика мутасын вот кокньӧдъяс йылысь да вот кокньӧдъяс кузя юалӧм серти оланпас пыртысь ӧткымын актӧ вежсьӧмъяс пыртӧм йылысь» Коми Республикаса Оланпас серти вот кокньӧдъяс;
2) технопаркъяслӧн да индустриальнӧй паркъяслӧн удж юкӧнын консультация да юӧр серти отсӧг;
3) «Коми Республика мутасын инновация уджлы канмусянь отсӧг сетӧм йылысь» Коми Республикаса Оланпасӧн да «Коми Республика мутасын инновация удж йылысь» Коми Республикаса Оланпасӧн урчитӧм форма да пӧрадок серти канмусянь отсӧг;
4) канму отсӧглӧн мукӧд форма федеральнӧй оланпастэчасӧн да Коми Республикаса оланпастэчасӧн урчитӧм случайясын.
2. Канму отсӧг оз сетсьы технопаркъясӧн да индустриальнӧй паркъясӧн веськӧдлан организацияяслы да налӧн резидентъяслы, кодъяс серти нуӧдсьӧны банкротство, реорганизация, бырӧдан процедураяс.

6 статья
Тайӧ Оланпасыс вынсялӧ 2013 во косму тӧлысь 1 лунсянь.
Коми Республикаса Веськӧдлан котырлы примитны нормативнӧй инӧда актъяс, мыйяс пӧртӧны олӧмӧ тайӧ Оланпассӧ.

Коми Республикаса Юралысь                                                       В. М. Гайзер 


Сыктывкар
2013 вося рака тӧлысь 4 лун

